ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ՍՆՆԴԱՄԹԵՐՔԻ, ՍՆՆԴԱՄԹԵՐՔԻ ՀԵՏ  ԱՆՄԻՋԱԿԱՆ ՇՓՄԱՆ ՄԵՋ ԳՏՆՎՈՂ ՆՅՈՒԹԵՐԻ, ԱՆԱՍՆԱԲՈՒԺԱԿԱՆ ԵՎ ԲՈՒՍԱՍԱՆԻՏԱՐԱԿԱՆ ԿԱՐԱՆՏԻՆ ՀՍԿՈՂՈՒԹՅԱՆ (ՎԵՐԱՀՍԿՈՂՈՒԹՅԱՆ) ԵՆԹԱԿԱ ԱՊՐԱՆՔՆԵՐԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 18-Ի N 1228-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
   Մաքսային միության մաքսային օրենսգրքին միանալու մասին պայմանագրի և «Մաքսային կարգավորումների մասին» ՀՀ օրենքի համաձայն 2015 թվականից կիրառվում են նոր մաքսային ընթացակարգեր: 

 Միաժամանակ ՀՀ կառավարության 2011թ. օգոստոսի 18-ի N1228-Ն որոշման համաձայն՝ տեղեկատվությունը տրամադրվում է «Ներմուծում՝ ազատ շրջանառության համար» մաքսային ռեժիմով ներմուծված ապրանքների վերաբերյալ: Սակայն 2015 թվականից մաքսային մարմինները «Ներմուծում՝ ազատ շրջանառության համար» մաքսային ռեժիմով ձեւակերպումներ չեն իրականացնում: Բացի այդ, վերոգրյալ որոշմամբ սահմանված ապրանքների դասակարգումը նկարագրված է ԱՊՀ ԱՏԳԱԱ ծածկագրերով, իսկ ներկայումս «Մաքսային կարգավորումների մասին» ՀՀ օրենքի 61-րդ հոդվածի համաձայն՝ ապրանքների դասակարգման նպատակով ՀՀ-ում կիրառվում է Միության հանձնաժողովի հաստատած՝ արտաքին տնտեսական գործունեության ապրանքային անվանացանկը:

Հետևաբար, ՀՀ ԳՆ սննդամթերքի անվտանգության պետական ծառայությանը տեղեկատվության տրամադրման համար անհրաժեշտ է հստակեցնել  մաքսային ռեժիմները և ԱՏԳԱԱ ծածկագրերը: 
Նախագծի ընդունման անհրաժեշտությունը պայմանավորված է «Մաքսային միության մաքսային օրենսգրքին միանալու մասին» պայմանագրի և «Մաքսային կարգավորումների մասին» ՀՀ օրենքի պահանջներին համապատասխան մաքսային ռեժիմների և Հայաստանի Հանրապետություն ներմուծված համապատասխան արտաքին տնտեսական գործունեության ապրանքային անվանացանկերի հաստատմամբ:
2. Առաջարկվող կարգավորման բնույթը
Նախագծով առաջարկվում է ուժը կորցրած ճանաչել ՀՀ կառավարության 2011 թվականի օգոստոսի 18-ի N 1228-Ն որոշումը և հաստատել Հայաստանի Հանրապետության ֆինանսների նախարարության կողմից Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը Հայաստանի Հանրապետություն ներմուծվող սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական  կարանտին հսկողության (վերահսկողության) ենթակա ապրանքների վերաբերյալ տեղեկատվության տրամադրման կարգը: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:
4. Ակնկալվող արդյունքը
Իրավական ակտի ընդունման արդյունքում կապահովվի ծառայությանը Հայաստանի Հանրապետություն ներմուծված սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական կարանտին հսկողության (վերահսկողության) ենթակա ապրանքների վերաբերյալ տեղեկատվության տրամադրումը և պատշաճ վերահսկողությունը: 
